
چەند دیاردەیەكی ناشەرعی
 لە مانگی رەمەزاندا

سوپاس و ستایش بۆ خوای پەروەردگار، دروود لەسەر گیانی 
پاكی پێغەمبەر و یار و هاوەڵانی.

بەر لە هاتنی مانگی رەمەزان دەگوترێ: دەی با خۆمان بۆ 
پێشــوازی ئــەم میوانــە پڕ لــە خێر و بەرەكەتە ئامــادە بكەین، 
هەندێك كەس وا ئەزانێ لە جیاتی خۆ ئامادەكردنی دەروونی 
پێویســتە خۆراكــی تایبــەت ئامــادە بكــرێ، دەســت دەكەن بە 
كڕینی خۆراك و دروســتكردنی قەڵەبالغی بازاڕ. لە كاتێكدا 
ئــەم میوانــە بەڕێــزە داواكارە نەفســەكان خۆیــان دوور بگــرن 
لــە خــواردن و خواردنــەوەی زۆر، هەندێــك خێــزان ڕۆژانــە لە 
ماڵــەوە )5( كــەس بــن، بــێ گومــان خواردنــی )10( كــەس 
ئامــادە دەكەن.ئــەم زێــدە ڕەوییــەی لــەم مانگــە هەســتی پێ 
دەكرێ نا حاڵیبونە لە )فلسفە( و واتای ڕۆژوگرتن، چونكە 
ڕۆژوگرتن بۆ زاڵ بوونە بەسەر نەفس و سەبر گرتنە، ڕۆژو 

نیوەی سەبرە، سەبریش نیوەی باوەڕە.
خــوای گــورە حیكمەتــی ڕۆژو گرتنــی لــە هەمــان ئایەتــی 
هَا الَّذِينَ آمَنُوا كُتِبَ  فەرزكردنــی ڕۆژودا ڕوونكردوەتــەوە: )يَا أيَُّ
يَامُ كَمَ كُتِبَ عَلَ الَّذِينَ مِن قَبْلِكُمْ لعََلَّكُمْ تَتَّقُونَ((  عَلَيْكُمُ الصِّ

)البقرة: 183(.
مانگــی ڕۆژو نازنــاو دەكــرێ بــە پێــی دەقە پیــرۆزەكان، كە 
مانگــی خــۆ پاراســتنە لــە تــاوان و مانگی چاكــە و بەزەیی 
و ئاوڕدانــەوە لــە هــەژاران و كــەم دەرامەتەكانــە، هــەروەك لە 

كۆتایی ئایەتەكە ئاماژەی پێكراوە.
یەكێــك لــەم تاوانانەی قورئانی پیرۆزو فەرموودەی پێغەمبەر 
)د.خ( باســیان كردوە و خەڵكیان لێ ئاگادار كردوە دیاردەی 

)اسراف و تبذیر( ە.

ئیســراف واتــە: دەســتبڵاوی لــە كڕین و خــواردن و خواردنەوە 
لــە شــتە حەڵاڵــەكان زیــاد لە پێویســت، ئەمە قورئــان )نهی( 
لێكــردوە، ڕەتیكردوەتــەوە، فەرموویەتــی: ))وكلــوا واشــربوا 
ولاتســرفوا((. )الاعــراف:31( گوتراوە : زانســتی پزیشــكی 

لەو ئایەتەدا كۆكراوەتەوە.
)تبذیــر(، بــە پێــی قورئانــی پیــرۆز، زۆر تاوانــی زیاتــرە لــە 
)ئیسراف(، پێ دەچێ كاری باوەڕداران نەبی كاتێك سامانی 
خۆیــان خــەرج دەكــەن لــە تــاوان و شــتی ڕێگە پێنــەدراو وەك 
خواردنــەوەی مــەی و ماددە هۆشــبەرەكان و جگــەرەو نێرگلە 
و شــتە زیان بەخشــەكان، چونكە خوای گــەورە فەرموویەتی 
اطِيِن((  ــيَ رِينَ كَانُوا إخِْوَانَ الشَّ رْ تَبْذِيراً * إنَِّ الْمُبَذِّ ))وَلَ تُبَذِّ

)الاسراء: 26ـ27(.
پێغەمبەرمــان )د.خ( بەر لە رێكخراوی تەندروســتی جیهانی 
و برایانــی پزیشــك و پســپۆڕانی خــۆراك، ڕێنمایــی كردووین 
چــۆن هەڵســوكەوت بكەین لە خــواردن و خواردنەوە، لەمبارەوە 
فەرموویەتی: )) ما ملأ ادمي وعاءََ شراََ من بطن ,بحسب ابن 
ادم أكلات يقمن صلبه ,فاءذا كان لا محالة فثلث لطعامه وثلث 

لشرابه وثلث لنفسه(( )رواه ابن ماجه(،واتە : خراپترین شت 

ئەوەیە مرۆڤ زێدەڕەویی لە خواردندا بكا، چونكە ئەوەندەی 
بەسە كە پێویستیەتی، ئەگەر نا پێویستە گەدەی بكا بە سێ 
بەش: بەشێك بۆ خۆراك، بەشێك بۆ خواردنەوە، بەشێك بەتاڵ 
بۆ هەناسەدان. پێغەمبەرمان )د.خ( قبوڵی نەكردوە زێدەڕەوی 

د،عومەرمەلا حەسەن مرۆ*

تایبەت بۆ گوڵانی نووسیوە

بكرێ لە هیچ شتێك تەنانەت لە خوا پەرستنیشدا.
ئــە م فەرموودەیــەی خوارەوە، شــتێكی گرنگمان بۆ دەردەخا: 
ـ مر بسعد وهو يتوضأ،  )أن رسول الله صلی الله عليه وسلم  ـ

فقال: ما هذا السرف؟ فقــال: أفي الوضوء اسراف؟ قال: نعم، وان 

كنت على نهرِِ جار( )ابن ماجه ,كتاب الطهارة( .

واتای حەدیثەكە:
پێغەمبەر )د.خ( دیتی )سعد( دەستنوێژ دەگرێ، بەڵام زیاد 
لــە پێویســت ئــاو دەڕژێنــی، پێغەمبــەر پێــی فەرمــوو: ئەمە 
چیــە؟ ئەمــە كارێكــی نابەجێیە. چونكە وشــەی )الســرف(: 
واتــە نەزانیــن و بــێ ئاگایی،)ســعد( لە وەڵامــدا گوتی: بۆ 
دەستنوێژ گرتن ئیسرافی هەیە؟ پێغەمبەر فەرمووی: بەڵێ، 
ئەگەر لەســەر ڕوباری ئاو بی نابێ زیاتر لە پێویســت ئاو بە 

كاربێنی .
خــوای پــەروەردگار لــە قورئانــی پیــرۆزدا، پێناســەی )عباد 
الرحمــن( دەكا، واتــە: بەندەكانــی خوای دلۆڤــان و میهرەبان، 
كەسانێكن كۆمەڵێك خەسڵەتیان هەیە، یەكێك لە خەسڵەتەكان: 

ئەمەیە كە نە دەست بڵاون، نە كە سی قرچۆك و ڕەزیلن، 
بەڵكو مام ناوەندن لە خەرج كردنی ماڵ و سامانیان، 

لەم بارەوە فەرموویەتی: ))والذين اذا أنفقوا لم يسرفوا 
ولم يقتروا وكان  بين ذلك قواماََ(( . )الفرقان:67(. 

دیــارە چــۆن دەســتبڵاوی لــە خــواردن و خواردنــەوە 
ڕەتكراوەیە لە روانگەی دینەوە، پیشــاندانی ســفرە و 
خوانی ڕازاوە بە جۆرەها خواردن و خواردنەوە بە هەر 
شێوازێك وەك ئەمەی لە هەندێ كەناڵی تەلەفزیۆنی 
پیشــان دەدرێ كارێكــی ناڕەوایــە، چونكە چەندەها 
منــاڵ و خەڵكــی هەژار دەیبینی و دەســتی پێناگا، 
ئەركــی مامۆســتایانی ئاینی و لایەنی بەرپرســیارو 

رێكخراوەكانە قسەی لەسەر بكەن، پێغەمبەرمان 
)د.خ(،ئامــۆژگاری هاوەڵێكــی خــۆی دەكا 
دەفەرمووێ: )اذا طبخت مرقةََ فأكثر ماءها 

وتعاهد جيرانك(.،)رواە: مسلم(.

واتە: ئەگەر گۆشتاوت كوڵاند، ئاوی زیادی 
تێكە بۆ ئەوەی بەشی دراوسێكانی لێ بدەی . 

جێگــەی داخــە زۆر دیــاردەی ناشــەرعی لــەم 
مانگــە پیــرۆزەدا دەبینــرێ، زۆر لــە پیــاوەكان لــە 

مانگــی رەمەزانــدا هاریــكاری هاوســەرەكانیان نین، ئەركی 
خوشــكان ســەرەڕای بــە رۆژوبوونیان ئامادەكردنــی خواردنە 
دواتریــش قــاپ شوشــتن و ئەركی ماڵ و منداڵــە، لەكاتێك 
هەندێــك پیــاو یــان نوســتون یــان بــە تەماشــاكردنی زنجیــرە 

دراماكانی تەلەفزیۆن خەریكن.
مانگــی رەمــەزان خولێكــی ســاڵانەی بەهێز كردنــی باوەڕو 
هەســتی مرۆڤایەتی و هاریكاری و تەواو كردنی روكنێكی 
ئیســام و بــە هاناهاتنــی هــەژارو لــێ قوماوانە، نــەوەك بە 

فیڕۆدانی ماڵ و سامان و تەمبەڵی.
هەندێــك هەنــگاو پێویســتە بــۆ چارەســەری ئــەم دیاردانەی 

باسیان كرا كە بریتین لەمانەی خوارەوە: 
1-دەبی بزانین مەبەســت لە بەرۆژو بوون پاك بوونی دەروون 
و ســامان و كۆمەڵگایــە، وە راهێنانــی نەفســە لەســەر خــۆ 

راگری.
2- ئــەم مانگــە بــۆ كێبڕكێــی رازاندنەوەی ســفرەو خوانەكان 
نییــە بــە جۆرەهــا خــواردن و شــیرنەمەنی، لــە كاتێك 

خەڵكانێك بێ بەشن لێی.
3- بەخۆ داچوونەوەو چاودێری كردنی نەفس.

4- پابەندبوون بە رەوشتی پێغەمبەرمان.
5- ئامۆژگاریكردنی ئەو كەســانەی دەستیان 

بڵاوە.
6- هەوڵــدان بــۆ بە دەســت هێنانی رەزامەندی 

خوا.
تاوانــە،  ئیســراف  بزانیــن  پێویســتە   -7
ســزای دنیــاو قیامەتــی لەســەرە، لــە دنیادا 
نــەزان  و  پێویســتە كەســانی كەمتەرخــەم 
لــە بــە فیڕۆدانــی ســامان رێگەیان پێ 

نەدرێ)حجر( یان لەسەر دابنرێ. 
ســەر  خاتــە  بمــان  گــەورە  خــوای 
رێگای راســت و دروست، پێشمەرگە 
قارەمانەكانمــان بپارێــزی و ســەریان 
بخا بەســەر ناحەزو دوژمنانی كوردو 

كوردستان و رۆژومان قبوڵبكا.

* وتار خوێنی مزگەوتی رشاد مفتی

 باوكم پیاوێكی مەیباز و مێباز بوو . ئەوەندەی لە بیرمە قەت 
نەمبینیبــوو باوكم بە قســەی خۆش لەگەڵ دایكم قســەبكات. 
زۆر جــار شــایەتی ســووكایەتی پێكــردن و زەبــرو زەنگی باوكم 
بوومە لە دژی دایكم، سەیرەكەش لەوەدابوو، كە قەت نەمبینی 
ڕۆژێــك لــە ڕۆژان دایكــم گلەیــی و گازنــدە لە باوكــم بكات! 
هەر ئەوەندە كە باوكم دەڕۆیشــتە دەرەوە، خێرا لە شــوێنی خۆی 
هەڵدەســتا و دەســتی دەكرد بە ئەنجامدانی كاروباری ڕۆژانەی 
ناومــاڵ. ئەگــەر لە كاتی بە شــەڕهاتنیان لە ماڵــەوە بوومایە، 
یەكــەم شــت كــە دایكــم دەیكرد ئەوەبــوو كە یەك ڕاســت دەهاتە 
لای مــن و هەوڵــی دەدا بــە جــۆرێ تێمبگەێنێــت كــە شــەڕی 
نێــوان ئــەو وباوكــم خەتــای ئــەوە، ئەو باوكمــی تووڕە كــردووە، 
باوكیشــم كــە تــووڕە دەبــوو ئــاگای لە خــۆی نەدەما، قایشــی 
پشــتی دەردەهێناو دەكەوتە گیانــی دایكم، جارێكیان نەمتوانی 
دان بە خۆمدابگرم، ڕۆیشتم پاڵێكم بە باوكمەوە نا و خۆم خستە 
نێوان ئەو و دایكم، هەڕەشەم لێ كرد، گوتم:ئەگەر واز نەهێنی 
ناچار دەبم...، باوكم بە چاوی سوورهەڵگەڕاوە دەرپەڕیوی بە 
نەفرەتەوە تەماشــایەكی كردم، دایكم لە پشــتەوە دەســتی گرتم 
زللەكــی خێوانــدە پەناگوێــم و گوتــی:دوا جارت بــێ لە رووی 
باوكــت دەســت بــەرز بكەیتــەوە، هەرچیــەك بێت باوكتــە. باوكە 
بە بینیی ئەم هەڵوێســتەی دایكم هێور بووەوە، زەردەخەنەیەكی 
تاڵی هاتە سەر لێوی، فرمێسك لە چاوەكانیدا قەتیس مابوون، 
بــە هێمنــی ڕۆیشــتە دەرەوە. لــە كاتــی ڕۆیشــتنی دیاربــوو 
فرمێســكەكانی دەیســڕییەوە، ئەو كات زۆر ســكم پێ ســووتا، 
دایكــم گوتی:پیاوێكــی بەدبەختــە بەڵام دڵــی پاكە، من لە تۆ 
باشــتر دەیناســم. دایكم بە چاوەكانی پڕ لە فرمێسكی باوكمی 
بەڕێكــرد و منــی بــردە ژوورەوە. بــەردەوام دووبــارەی دەكــردەوە 
»دواجــارت بــێ شــتی وابكەیــت، هەر چیێك بێت ئــەو باوكتە، 
نابــێ بێرێــزی لەگەڵــدا بكەیت، تێگەیشــتی كــوڕم؟« زۆرجار 
باوكم درەنگانی شــەو بە سەرخۆشــی دەگەڕایــە ماڵەوە، دایكم 
بەبێ ئەوەی خۆی تێك بدات یا ناڕەزایەتی دەرببڕێت یارمەتی 
باوكمــی دەدا و دەیبــردە ژوورەكەی، تەنانەت جلوبەرگیشــی بۆ 
دەگۆڕی. هەمیشە لە خۆم دەپرسی باشە دایكم چۆن بەرگەی 
ئەم ژیانە دەگرێ. ئەو ڕۆژەی كە باوكم مرد خراپترین ڕۆژی 
ژیانــم بــوو. باوكم مــرد، ئەویش چ مردنێك، لە كاتی گەڕانەوە 
بۆ ماڵەوە سەرخۆش بوو، بە سەر كەوتبووە ناو زێرابێكەوە. شەو 
تــا بەیانــی لە نــاو زێرابەكەدا مابــۆوە، دایكــم تابەیانی چاوی 
نەچوبــووە ســەرێك و چاوەڕێــی گەڕانــەوەی باوكمــی دەكــرد. 

بەیانــی یەكێــك لە دەرگایــدا، دایكم سەراســیمە خۆی گەیاندە 
دەرگا، یەكێــك لــە دراوســێیەكانمان بــوو، كــە هەواڵــی مردنــی 
باوكمــی بــۆ هێناین. هەر وەكو گوتم شــێوەی مردنی باوكیشــم 
وەكــو ژیانــی پڕ بوو لە شــەرمەزاری، مردنەكەشــی لە زێرابەوە 
بوو. گەرچی مردنی باوكم بۆ دایكم كارەســاتێكی گەورەبوو، 
بــەڵام هەســتم كــرد، لــە نێــوان دەرو دراوســێ و خــزم و كەس و 
كارەكانمــدا رووداوێكــی ئەوەندە گرنگ نەبــوو، بگرە هەبوو كە 
دەیگــوت بــاش بــوو لــە كۆڵیــان بــووەوە. تەنیــا كەســێك كــە لە 
قووڵایــی دڵــەوە بــۆ باوكم دەگریــا دایكم بوو. منیــش دەگریام 
بەڵام گریانی من زیاتر لەبەر فرمێسكەكانی دایكم بوو، كە بۆ 
پیاوێك دەگریا، تا مرد نەمبینی ڕۆژێك لە ڕۆژان وەك مرۆڤ 
هەڵســوكەوتی لەگەڵ بكات. لەگەڵ ئەمەشــدا دایكم هەرگیز 
وەكــو باوكم ســنوورەكانی نەبەزاند هەمیشــە وەڵامــی دایكم لە 
بەرامبەر ئەو هەموو ســووكایەتی و بێڕێزیەی باوكم بێجگە لە 
خزمەت كردن هیچی تر نەبووە. دوای تێپەڕبوونی ماوەیەك بە 
ســەر كۆچی دوایی باوكم، یەكەم شــت كە بە مێشــكمدا هات 
ئەوەبــوو كــە بڕیارمــدا دەســتێك بە نــاوەوەی ماڵەكەمانــدا بێنم، 
كاتێ ســەبارەت بە بڕیارەكەم لەگەڵ دایكم قســەم كرد، سەرەتا 
بە گومانەوە تەماشایەكی كردم، پاشان گوتی: خۆ من بێجگە 
لــە تــۆ كەســی ترم نییــە، تۆ تەنیا یــادگاری باوكتــی كە بۆم 
بەجێمــاوی، هەرچۆنێــك ئارەزووتــە وابكــە. كە بینیــم دایكم بە 
بڕیارەكەم قایلە پێم گوت:وابزانم پێویســتیمان بە دوو هەفتەیە 
بــۆ نووژەنكردنــەوەی خانووەكــە، ئــەم ماوەیــە لــە ماڵی خاڵم 
دەمێنینــەوە تــا وادەكــەی دووهەفتەكە تــەواو دەبێت. دایكم 
گوتی:باشــە كوڕم چۆنت پێ باشــە وابكە. پێشبینییەكەم 
ڕاســت دەرچوو نووژەنكردنــەوەی خانووەكە دوو هەفتەكە 
پێچــوو. هەوڵمــدا هەموو ئەو كەلوپەلانەی بۆنی كۆنی 
و رابردوویــان لێدەهــات بــە نرخێكی زۆركەم بفرۆشــتم، 
دەمویســت ماڵەوەمان لە پاشــماوەی ئەو شــتانە پاك 
بكەمــەوە كــە دەبوونــە هــۆی ئازاردانــی دایكــم. 
بەتایبەتــی ژووری نووســتنەكەی لــە پەردەكانــی 
بگــرە تــا دەگاتــە تەختەكۆنەكــەی نووســتنیان، 
هەمووم نوێكردنەوە، سێتێكی نوێی نووستنم بۆ 
ژووری دایكــم دابیــن كــرد. شــەوی یەكــەم كە 
گەڕاینەوە ماڵەوە دایكم بە بینینی ناوماڵەكە 

ســەری ســوڕما و گوتی: كوڕم دەڵێن ئەم 
ماڵە ســەر لە نوێ دروســت كراوەتەوە. 

تەختە
ئازاد ئەرگوشی

سووتاوەكەی باوكم

كاتێ چووە ژوورەكەی خۆی، بە چاوی فرمێسكاوی گەڕایەوە، 
منــی لــە باوەش گرت و گوتی:چیت كــردووە كوڕم، ئەوەندەی 
نەدەویســت. گوتم:دایەگیــان، گرنگ ئەوەیە تۆ ئاســوودەبیت، 
من لەپێناوی ئاسوودەیی تۆ ئەوەی پێم بكرێت بۆت دەكەم، من 
خزمەتكاری تۆم دایە، تۆڵەی باوكیشم بۆت دەكەمەوە. ئەگەر 
باوكــم كەمتەرخــەم بــووە بەرامبەر بە تۆ، ئــەوە كوڕەكەی وەكو 
خزمەتكارێــك لــە خزمەتدایە. دایكم دەســتی بــە دەممەوەناو بە 
دەنگێكــی لەرزۆكەوە گوتی:تــۆ خزمەتكار نیت، تۆ یادگاری 
باوكتی. دووبارە منی لە باوەش گرت و دەستی بە گریان كرد. 
ئــەو شــەو بــۆم دەركــەوت كــە دایكم قەت پێی خــۆش نییە 
بــە خراپــە باســی باوكم بكەم، چونكە وا هەســتم كرد 
خۆشەویستی دایكم بۆ من، لەبەر ئەوەیە كە من 
كــوڕی ئەو پیــاوەم كە تەمەنێــك لەگەڵیدا 
بــە ئازارو ئەشــكەنجە بەســەر بردووە. 
بــە نەبوونــی ئەو لە ماڵــەوە دایكم 
هەســت بــە بۆشــایێكی گــەورە 
دەكات. ئــەو شــەوە كاتــێ لە 
دایكــم جیابوومــەوە دوای 
ئــەوەی كــە بەڵێنــم لێ 
كــە  وەرگــرت 

چاوەكانــی  چیتــر 
نەبینــم،  فرمێســكای 

تاڵــی  زەردەخەنەیكــی  دایكــم 
هاتــە ســەر لێــوی و گوتی:تــا تــۆم 

هەبێــت، خەمــی هیچــم نییە. لــە چاوەكانی 
دایكم ڕامام، هەستم كرد، چاوەكانی لە ژوورەكەدا 

بە شوێن ون بووێكدا دەگەڕێن، بە حەسرەتەوە ژوورەكەی 
دەپشــكنی. ســەرەڕای نیگەرانی بۆ دایكم لە ژوورەكەی 
هاتمــە دەرەوە، دووســێ جــار لێــم دووبارە كــردەوە كە زوو 
بخەوێت. دڵم هەر لەلای دایكم بوو. ئەو شەوە تا بەیانی 
سێ چوار جار سەردانی دایكم كرد، بەڵام دایكم خەوی 
لێنەكەوتبــوو، دواجــار نەمتوانی دان بە خۆمدا بگرم بە 
هێمنی لێی چوومە ژوورەوە، پێم گوت: خێرە دایەگیان 
تا ئێستا نەخەوتووی؟ خۆ نەخۆش نیت؟ دایكم دوای 
كەمێــك بێدەنگی گوتی:كــوڕم تەختەكۆنەكەی من و 
باوكــت لــە كوێ داناوە، من لەســەر ئــەم تەختە خەوم 
لێناكەوێــت. گوتم:بــۆ دایــە گیــان ئــەم تەختــە چ 
عەیبیتی؟ تەختەكۆنەكەی ئێوە هیچی بەســەرێكەوە 
بێدەنگــی  لەوپــەڕی  دایكــم  ســووتاندم.  نەمابــوو، 
تەماشــایەكی كردم و ئاخێكی هەڵكێشــاو گوتی: 
بــەڵام ئــەو تەختەی كە تۆ باســی لێوەدەكەی، 
گوایــە هیچــی بەســەرێكەوە نەمابــوو بۆنــی 
باوكی تۆی لێدەهات. دایكم بەم قسەیە تێی 
گەیانــدم كــە چەند تەنیایــە و من چەند لێی 

تەكنەلۆژیا لە نێوان
 خزمەتكردنی ئەرێنی و پاڵنەرێكی نەرێنی 
بۆ پەرتەوازەكرنی تاكەكانی خێزان
لە سەردەمی زانست و پێشكەوتن و تەكنەلۆژیادا، لە كاتێكدا تاكەكان شەڕی بڕوانامە و 
كارامەیی و لێهاتوویی و مەعریفە دەكەن، كەسانێكیش لەو دیوی بێ ئاگاییەوە بێئەوەی 
هیچ سوودێكی ئەرێنی لە تەكنەلۆژیا ببینن، ئالوودەی خراپ بەكارهێنانی ئامێرەكانی 
بوون و كاتە زێڕینەكانی ژیانیان بە هەدەر دەدەن، مافناسانیش فەیس بووك بە نموونە 
دەهێننەوە كە هەزاران پێوەندیی ماڵكاولكاری هێناوەتە بەرهەم و دەیان قەزییەی تەڵاق و 
تەشهیر و قەرەبووی هێناوەتە دادگاكانی هەرێمی كوردستان. بەشداربووانی ئەم راپۆرتەش 
لە بارەی تەكنەلۆژیا لە نێوان خزمەتكردنی ئەرێنی و پاڵنەرێكی نەرێنی بۆ پەرتەوازەكرنی 
تاكەكانی خێزان  را و سەرنجی خۆیان بۆ گوڵان دەخەنەڕوو.

ســەرەتا چالاكــی مافنــاس شــوان ســابیر، زانســت و تەكنەلــۆژی 
بــە چەكێكــی دووســەرە وەســف دەكات و رایوایــە‌: »ئــەو زانســتە 
وابەســتەی نییەتــی بەكارهێنەرە و دەتوانێ هەم لایەنە باشــەكەی 
بــەكار  خراپەكــەی  لایەنــە  بەپێچەوانــەوە  هــەم  و  بەكاربهێنــێ 
بهێنــێ. بــۆ نموونــە دەرمــان كە پێداویســتییەكە مــرۆڤ ناتوانێ 
دەســتبەرداری بێت، دەكرێ وەك ماددەیەكی كوشــندە بۆ كوشتنی 
مرۆڤ بەكار بێت، چەك و قەتەمەنی كە لە بنەڕەتدا وەك بنەما 
بۆ داكۆكیكردن لە خۆ دروســت كراوە، كەچی لە واقیعدا دەبینین 
ئامرازێكی لەناوبەری مرۆڤە و كار گەیشتۆتە ئەوەی چەكی بە 
كۆمەڵكــوژ دروســت بكرێت بە پەنجــە پیانانێك دەتواندرێت ژیانی 
سەدان هەزار كەس بخرێتە مەترسیی مەرگەوە. واتە بەكارهێنانی 
رووە پۆزەتیڤەكــەی تەكنەلۆژیــا و زانســت بەگشــتی وابەســتەی 
مەودای رۆشــنبیریی تاكەكان و وابەســتەی پەروەردەی دروســتی 
دەزگاكانــی تایبــەت بە پــەروەردە و هەروەها خێزان و كۆمەڵگەیە، 
وابەستەی هزری ئایینییە.« گوتیشی: »تەكنەلۆژیا وابەستەی 
جێگیــری و ناجێگیــری و ئارامــی و نائارامــی بارودۆخەكانــە 
و  ئەمنــی  و  كۆمەڵایەتــی  و  ئابــووری  و  سیاســی  رووی  لــە 
رەهەندەكانــی دیكەشــەوە. تــۆڕە كۆمەڵایەتییەكانــی وەك فەیــس 
بووك و تویتەر و دەیان جۆری دیكەی كەناڵە ئەلكترۆنییەكانیش 
بەدەرنیــن لــەوەی باســمكرد، بەتایبەتی لە كۆمەڵگــە ناجێگرەكان 
كــە دەكــرێ ئێمەش وەك نموونەی ناجێگیری بارودۆخەكان باســی 
خۆمــان بكەیــن. بۆیــە دەبینیــن فەیــس بــووك هــەزاران پێوەنــدی 
ماڵكاولكاری هێناوەتە بەرهەم، فەیس بووك دەیان قەزییەی تەڵاق 
و تەشــهیر و قەرەبووی هێناوەتە دادگاكانی هەرێمی كوردســتان، 
فەیــس بــووك دەیــان حاڵەتی نەســب و ئیحتیالی داهێنــاوە، چ لە 
پێوەندییــە ســۆزدارییەكان و چ لــە معاملاتــی ماڵــی، تــا دەگاتە 
تاوانەكانــی ئیبتزاز، واتە هەڕەشــەلێكردن بــە بڵاوكردنەوەی نامە، 
یا گرتەی ڤیدیۆیی، ئەگەر مەبلەغێك پارە، یا هەتا عیلاقەیەكی 
ناشــەرعی لەگەڵی دروســت نەكات، چەندین گرتەی ئابڕووبەری 
بەرپرســانیش لــەو تــۆڕە كۆمەڵایەتییەدا بڵاوكراوەتــەوە. بۆیە من 

پێموایــە پێش بڵاوبوونەوەی هــەر خزمەتگوزارییەكی ئەلیكترۆنی 
خزمەتگوزارییــە  ئــەو  رۆشــنبیركردنەوەی  هەڵمەتێكــی  دەبــێ 
دەســت پــێ بــكات، دەبــێ یاســایەكی تونــد هەبێت بۆ پاراســتنی 
بەكارهێنەرانــی ئەو كەناڵانــە، دەبێ ئاگاداری منداڵەكانمان بین، 
بەتایبەتــی ئەوانــەی لە قۆناغــی نەوجەوانــی هەرزەكاریدان، هەر 
چەندە مرۆڤی بەتەمەنیش كەوتۆتە بۆسەی ئەو كەسانەی فەیس 
بــووك بــۆ مەبەســتی گڵاو بــەكار دەهێنــن. لــە لایەكــی دیكــەوە 
مەســەلەی هاككــردن و خۆخزاندنــە نــاو دیــوە تایبەتەكەی ژیانی 
خەڵك، گەورەترین گرفتی دروست كردووە بۆ خەڵك، لە كۆتاییشدا 
دروستكردنی بابەت و لكاندنی بە خەڵكەوە، ئەوەش موسیبەتێكی 
دیكەیــە وەك دروســتكردنی پەیــج بــە نــاوی كچــان و بــە نــاوی 

مەسئوولین و .. تاد.«
رۆژنامەنووس و چالاكی مافەكانی ئافرەت زەینەب ئەركەوازی، 
هێمــا بۆ ئەوە دەكات: »گەشــەكردن و پێشــكەوتنی تەكنەلۆژیا، 
دیاردەیەكــی شارســتانییە، بــەڵام بەداخــەوە كۆمەڵگــەی ئێمــە 
بــە  پێویســتی  بۆیــە  نەگرتــووە،  لێــوەر  ســوودی  دروســتی  بــە 
هۆشــیاركردنەوی تــاك هەیــە و پێویســتی بە گۆڕیــن لە فیكر و 
لە دابونەریت و بەتایبەتی لە چۆنیەتی بەكارهێنانی ئامێرەكانی 
گەیاندن هەیە، كە ئێســتا بوونەتە هۆكارێكی ســەرەكی بۆ زیان 
گەیانــدن وئازاردانی بەرامبەر، تەنانەت خۆشەویســتی و دڵداری 
لای هەنــدێ‌ كــەس بووەتە گاڵتە وكات بە ســەربردن و كەســانێك 
هەن كە ژیانی خەڵك وێران دەكەن، زور بێ وێژدانانە سووكایەتی 
بــە ئافــرەت دەكەن.« گوتیشــی: »بەداخەوە پیاوان هەمیشــە لە 
میدیا و كۆڕ و ســیمینارەكان قســە لەسەر نەهێشتنی توندوتیژی 
دژ بە ژنان دەكەن، بەڵام ئەوانە تەنیا قسەكردنە و پلانی لە پشت 
نییە، بۆیە هیچ ئەنجامێكی نەبووە و ئەوەش مایەی نیگەرانییە 
كــە ئــەو دیاردەیــە بەرەو زیادبوونە و ئێمــەی ژنان زۆر لە مافمان 

فەوتاوە. 
زەینــەب ئەركــەوازی لــە درێــژەی ئاخافتنەكەیــدا جەختــی لــەوە 
كــردەوە كــە ئــەو »زۆر جــار ئــەو ئافرەتانــەی كە كارمەنــدن، یان 

ژمارە )1079(  502016/6/20

 گەشەكردن و پێشكەوتنی 
تەكنەلۆژیا، دیاردەیەكی 
شارستانییە، بەڵام بەداخەوە 
كۆمەڵگەی ئێمە بە دروستی 
سوودی لێوەر نەگرتووە، بۆیە 
پێویستی بە هۆشیاركردنەوی 
تاك و گۆڕین لە فیكر و 
لە دابونەریت و بەتایبەتی 
لە چۆنیەتی بەكارهێنانی 
ئامێرەكانی گەیاندن هەیە، 
كە ئێستا بوونەتە هۆكارێكی 
سەرەكی بۆ زیان گەیاندن 
وئازاردانی بەرامبەر

بەكارهێنانی رووە پۆزەتیڤەكەی 
تەكنەلۆژیا و زانست بەگشتی 
وابەستەی مەودای رۆشنبیریی 

تاكەكان و وابەستەی پەروەردەی 
دروستی دەزگاكانی تایبەت بە 
پەروەردە و هەروەها خێزان و 

كۆمەڵگەیە

تەكنەلۆژیا كێشەی نێوان ژن 
و مێردەكانیشی زیادكردووە و 

ئەگەر كەسی ئالوودە بوو بەخۆدا 
نەهاتبێتەوە، كێشەكەیان بە 

تەڵاق و جیابوونەوە كۆتایی پێ 
هاتووە

گوڵان: كۆمەڵایەتی لــە نــاو دەزگاكانــی راگەیاندنــەكان كاردەكەن، یان بــە جۆرێك لە 
جــۆرەكان بەناوبانگــن، ئەگــەر وێنەیەكیــان بڵاوبكرێتــەوە لــە نــاو 
گۆڤار، و رۆژنامەكاندا، تووشــی توندوتیژی و تەشــقەڵە و دەیان 
جۆری وەڕەســكردن دەبن. گوتیشــی: »من لێرە باســی كەســانێك 
دەكــەم كــە تەنیــا حــەز و ئــارەزووەكان وغەریــزە نائەخلاقییەكانیان 
بەرامبەر بە ژنان دەردەخەن، ئەو پەتایەش لەناو كۆمەڵگەدا دەبێ‌ 
چارەســەر بكرێت وســزای قورس بەسەر سەرپێچیكاراندا بسەپێت. 
چونكــە جاروایە كوڕێك ئیســتغلالی كچێــك دەكات بە وێنەیەكی 
بــە مۆبایــل، یــان تۆماركردنــی دەنگــی، ئــەوە دەبێتــە چەكێك بە 
دەســت كوڕەكەوە، بەردەوام هەڕەشــە لە كچە دەكات، كە ئەگەر بە 
گوێــرەی حەزەكانــی نەبێت، ئەم بەڵگەیــە بەكاردەهێنێت، زۆر جار 
ئەم رەفتارە وای لە ئافرەتان كردووە، تووشــی نەخۆشــی دەروونی 
بــن، چونكــە ئــەوە جۆرێكــە لە ئەشــكەنجەی دەروونــی، تەنانەت 
تەكنەلۆژیا كێشەی نێوان ژن و مێردەكانیشی زیادكردووە و ئەگەر 
كەســی ئالــوودە بوو بەخــۆدا نەهاتبێتەوە، كێشــەكەیان بە تەڵاق و 
جیابوونەوە كۆتایی پێ هاتووە. بەداخەوە ئێستا لە ناوخێزاندا ئەوندە 
ئالــوودەی بەكارهێنانــی ئامێرەكانــی تەكنەلۆژیا بــوون، پێوەندیی 
نێوان ئەندامانی خێزان پچڕاوە. لەناو خانەوادەدا جاریوا بووە لەسەر 
گومانێــك خێزانێــك هەڵوەشــاوەتەوە و بڕیــاری تــەڵاق دراوە، تەنیا 
لەبەر ئەوەی لەوانەیە بە هەڵە مەسجێك هاتبێت. هەروەها پێوەندیی 
نێوان خزم و كەسوكار و ئەندامانی خێزان زۆر لاواز بووە، چونكە 
لەنــاو هــەر خانەوادەیەكــدا زۆربــەی ئەندمانــی خێزانەكــە ئەوەندە 
خۆیــان بــە مۆبایــل وتــۆڕە كۆمەڵایەتییــەكان مەشــغوول كردووە، 

ئاگایــان لە ماڵەوە نییە و بەدواداچوون 
پــەروەردەی  و  خواســت  بــۆ 

دروستی منداڵەكانیان ناكەن، 
بــۆ ئــەوەی بزانن كێشــەیان 
چییــە، یــان لــە مەكتــەب 
ئاســتی زانســتییان چۆنە 
گرفتەكانیــان  چــۆن  و 

چارەسەر دەكرێت.« 

لــەلای خۆیــەوە كۆمەڵناس لەتیف حوســێن ســەبارەت بە هەمان 
پرس بۆ گوڵان گوتی: »لە ئێستادا كێشەی خراپ بەكارهێنانی 
تەكنەلۆژیــا و ئامرازەكانی پێوەنــدی و تۆڕە كۆمەڵایەتییەكان، 
یەكێكــە لە گرفتە ســەرەكییەكانی ئەم وڵاتــە، كە نەك گرفتی 
كۆمەڵایەتــی و دەروونــی، بەڵكو ئاڵۆزبوونی كێشــە سیاســی و 
حزبییەكانــی ئــەم وڵاتەشــی زیاتر و خراپتر كردووە، هەر ئێســتا 
ســەیر بكەن، لە ململانێی نێوان لایەنە سیاســییەكان بزانن تۆڕە 
كۆمەڵایەتییــەكان و تەكنەلۆژیــا چ بارێكــی دەروونــی ئاڵۆزی 
بــۆ تاكەكانــی ئــەم هەرێمــە خوڵقانــدووە. خــراپ بەكارهێنانــی 
تەكنەلۆژیا و ئامێرەكانی پێوەندی لەم وڵاتەدا بە جۆرێكە ئێمە 
یاسامان بۆی دەركردووە، بەو مەبەستەی رێگری لێ‌ بكرێت، كە 
بەداخەوە یاساش ناتوانێت بەری پێ‌ بگرێت، چونكە لە سەرەتاوە 
بــە خراپ دەســتمان پێكــردووە، چونكە زەمینــەی كۆمەڵایەتی 
و ژینگــەی بەكارهێنــان و ســوودلێوەرگرتنی لەناو كۆمەڵگەی 
ئێمــەدا لەبــار نەبــووە، هەر ئەمەیە وایكردووە كە زۆرترین كێشــە 
و گرفتەكانــی ئــەم وڵاتــەی ئێمە لە رێگــەی تەكنەلۆژیاوەیەوە 
و دواجاریــش لــە رێگــەی خــراپ بەكارهێنانیەتــی. نەبوونــی 
هۆشــیاری لــە بەرامبــەر ســوود و زیانەكانــی تەكنەلۆژیــا و 
سەیركردنی وەك ئامرازی تێكدەر و زۆر شتی نەشیاو وایكردووە 
ئەگــەر  بەربكەوێــت،  زیانــی  زۆرتریــن  ئێمــە  خێزانــی  تاكــی 
تەماشای وردەكاری ئاماری كێشە و گرفتە خێزانییەكان بكەین 
و لێكۆڵینــەوەی تێــدا بكەین، بۆمان روون دەبێتەوە، كە زۆربەیان 
لە ئەنجامی خراپ بەكارهێنان و ئالوودەبوونمانە بە تەكنەلۆژیا، 
زۆربەمان بەم دەستكەوتەی عەولەمە و جیهانگیرییەوە نەخۆش 
كەوتوویــن و بەداخــەوە تەنیا بە داوی ئامێرێكەوەین كە ناتوانێت 

ئێمە لەو تەنیاییە رزگار بكات. ئێمە لەسەردەمێكدا دەژین، 
لــە ماڵێــك و لــە چوارچێوەی چواردیــواردا بە بێ‌ رۆح 
یەكتــری ئەدوێنین، هەر ئەمەشــە وایكــردووە خێزان و 
هاوسەران و هەموو ئەوانی دیكە توانای بەرگەگرتن 

و رووبەڕووبوونەوەی یەكدیمان نەبێت.«

ئافرەتێك:
 بەبێ هیچ تاوانێك تەڵاقی
 عاتیفی دراوم

گوڵان: كۆمەڵایەتی

لەوەتەی ئەم موبایل و 
ئینتەرنێت و شتانە هاتووە، 
مێردەكەم بە تەواوی گۆڕاوە. 
خۆی فێری ئەو شتانە كردووە، 
ئیتر بە تەواوی لە ماڵ و منداڵ 
دابڕاوە

كوڕم قوتابی زانكۆیە، لە 
قۆناخی سەرەتایی تا ئێستا 
یەكجاریش باوكی سەردانی 
مەكتەبەكانی نەكردووە، بۆ 
ئەوەی بزانێت ئاستی چۆنە

دایكی سێ منداڵیم، هاوسەرەكەم 
حیسابی جیران و دراوسێم بۆ 
دەكات، دەڵێت ساقەسەری 
منداڵان ناوت لەسەر نفووسمە، 
دەنا تۆم لە دڵم سڕیوەتەوە

پرسی زۆر مامۆستا ئایینیم 
كردووە، هەموویان دەڵێن 
خوشكم خوت رابگرە و دوعای 
خێری بۆ بكە، تۆ دەمەدەمەی 
مەكە، با منداڵەكانت زیاتر 
قسەی لەگەڵ بكەن

سەرپۆشــێكی بــۆری بــە ســەردا داوە و كراســێكی قۆڵدرێژی 
رەنگ بەنەوشــەی بەســەر پانتۆڵەكەیدا بەرداوەتەوە. باڵایەكی 
بــەرز و جووتــێ چــاوی گەشــی گــەورە و گۆنایەكــی خڕی 
داپۆشــراو بــە گۆشــەی لەچكەكــەی، لەگــەڵ لێــوە وشــك 
هەڵاتووەكانی چاوەڕوانی بەربانگ دەكات، هەتا رۆژووەكەی 
بشــكێنێ و سەرەڕای هەموو ئازارەكانی شوكرگوزاری خوای 

خۆی بكات. ئەوە دیمەنی بەسۆز-ی تەمەن 38 سال بوو. 
بەســۆز وەك خۆی باســیكرد، دایكی ســێ منداڵە و یەكێك لە 
منداڵەكانی كچێكی پەككەوتەیە و تووشــی شــێواوی عەقڵی 
بووە، كە لە تەمەنی 11 ساڵانیش ناچارە دایبی بۆ ببەستێ، 
ســەبارەت  رابگرێــت.  خــۆی  پاكوخاوێنــی  نازانێــت  چونكــە 
بــە ژیانــی رابردوویشــی گەلێــك نهێنــی لە هەگبــەی خۆیدا 
شاردووەتەوە و ئامادە نییە باسی هەموویان بكات. بەڵام كاتێك 
دوای دەمەتەقەیەكــی زۆر تێمانگەیانــد كــە وتەكانی بە ناوی 
خــوازراو و بــە بــێ وێنــە بڵاودەكرێنــەوە و تەنیا مەبەســت لەو 
بەسەركردنەوەیە ئەوەیە كە بەسەرهاتەكان بۆ تاكی كۆمەڵگەی 
ئێمە بە هەردوو رەگەزەوە ببنە پەند و ئەزموونی لێ وەربگرن، 
ئامــادە بــوو بە راشــكاوی پــەردە لە ســەر نهێنییەكانی ژیانی 

لابدات و بەمجۆرە باسی بەسەرهاتی خۆی بۆ گوڵان كرد.
»مــن لــە خێزانێكــی دەوڵەمەند و خــاوەن موڵكم، مێردەكەشــم 

خزمــی خۆمانــە و موڵكــی زۆری هەیــە و داهاتــی زۆرە و 
دەیــان دووكانــی بــە كــرێ داوە و خــاوەن باڵاخانــە و شــوقە و 
بــازاڕە و كاری بارزگانیــش دەكات. تەمەنــم 17 ســاڵ بــوو، 
شووم پێكرد. تەمەنی ئەویش گونجاو بوو، ئەوكات 25 ساڵی 
بــوو. خوێنــدەواری كەمــە و لــە دواناوەنــدی وازی هێناوە و لە 
كارگەكانــی باوكــی كاری كردووە. خــەزوورم بە رەحمەت بێ، 
پێــش ئــەوەی كۆچــی دوایــی بــكات، هەمــوو میراتەكەی بە 
وەســیەتی خــۆی دابەش كرد و بەشــێكی زۆی بــەر مێردەكەم 
كــەوت كــە تەنیــا كوڕی بووە و شــەش خوشــكی هەیــە. ئێمە 
لــە هیچمــان كــەم نەبووە، 21 ســاڵە ژن و مێردیــن. دوو كوڕو 
و كچێكــی ســەقەتمان هەیــە، لەگەڵ ئەوەشــدا هەموو خزمان 
هیوای بە ژیانی ئێمە دەخواست، بەڵام لەوەتەی ئەم موبایل و 
ئینتەرنێت و شتانە هاتووە، مێردەكەم بە تەواوی گۆڕاوە. خۆی 
فێــری ئــەو شــتانە كردووە، ئیتر بە تــەواوی لە ماڵ و منداڵ 
دابڕاوە. كاتی بۆ ئێمە نییە. تاقەتی نییە بۆ چەند خولەكیش 
بووە، گوێمان لێ بگرێ، ناوێرین قســەیەك بكەین، دەڵێت: لە 
چیتــان كەمــە، خانوو، پارە، ســەیارە، ســەیران، هەموو شــتتان 
هەیە. كوڕە گەورەكەم بیست ساڵی تەمەنە، قوتابی زانكۆیە و 
سەیارەی بۆ كڕیوە، هەموو كار و ئەركی ماڵی لە سەر شانە. 
ئەو دەمانباتە ســەیران و ئاگای لە برا ســەقەتەكەیەتی و زۆر 

تەكنەلۆژیا وایكردووە، ئامێرەكانی پێوەندیكردن لەم سەردەمەدا سەر بە هەموو ماڵێكدا بكات. لەبواری سیاسی، چۆن 
خوازیارانی دیموكراسی و لیبڕالیزم، سوود لەو تەكنەلۆژیایە وەردەگرن و پڕوپاگەندەی جیهانی مەدەنی و بانگەشەی 
پلانی شارستانی و دەستەبەركردنی مافەكانی مرۆڤ دەكەن، بە هەمان مەودا و بگرە زیاتریش، تیرۆریستان بۆ پێكانی 
ئامانج و جێبەجێكردنی پیلانەكایان كەڵكیان لەو تەكنەلۆژیایە وەرگرتووە. بەڵام بە هۆی ئەوەی لە بڵاوكردنەوەی ئەم 
بەسەرهاتەدا زیاتر خۆمان بە ناخی دیاردەی كۆمەڵایەتییەكاندا شۆڕدەكەینەوە، بۆیە پێویستە ئاماژە بەوە بكەین كە لە 
ئێستادا ئامێر و ئامرازەكانی پێوەندیكردن تا چەند مەترسی بۆ سەر شێواندنی شیرازەی خێزانی دروست كردووە، بەتایبەت 
كە دەبینین تەنانەت بەشێك لە منداڵانیش خاوەنی مۆبایل و ئایپاد و لاپتۆپی خۆیانن، ئەمەش لە كۆمەڵگە نەریتییەكان 
بە كۆمەڵگەی كوردییشەوە هەزاران كێشە و گرفتی دروست كردووە، هۆكارەكەشی بەپێی بۆچوونی شارەزایان بۆ ئەوە 
دەگەڕێتەوە كە هێشتا لەسەر هەمواركردنی زەمینەی سوودوەرگرتنی ئەرێنی لەو ئامێرانە، كاری بەرچاو نەكراوە، بۆیە 
شاهیدی دەیان كێشەی كۆمەڵایەتین كە هەندێكیان نەك هەر قەرەبووكردنەوەیان سەختە، بەڵكو مەحاڵیش بووە. ئافرەتێك كە 
خۆی بە قوربانی ئەو دۆخە دەزانێت، باسی نهێنییەكانی ژیانی بۆ گوڵان دەكات.

دڵی خوشكەكەی رادەگرێت. باوكی دەڵێت: كوڕم پیاوانەیە و 
پێویستتان بە من نییە. لە ماوەی پێنج ساڵی رابردوو دوو ژنی 
بەســەرمدا هێنــاوە، هەردووكیشــیانی تەڵاق داوە. بــەردەوام لە 
ســەفەرە، لەم رۆژانەشــدا، لە رێگەی ئینتەرنێتەوە ئافرەتێكی 
دۆزیوەتەوە و بە راســت و بە چەپ پارەی لی ســەرف دەكات 
و بەڵێنیشــی داوە بیخوازێت. هیچ حیســابێك بۆ ئێمە ناكات. 
زۆر جار لەگەڵ كوڕەكەم دەبێتە دەمەقاڵێیان، هەر نازانێت من 
ژنی ئەو ماڵەم، دایكی ســێ منداڵیم، هاوســەرەكەم حیســابی 
جیران و دراوسێم بۆ دەكات، دەڵێت: ساقەسەری منداڵان ناوت 
لەســەر نفووســمە، دەنــا تۆم لە دڵم ســڕیوەتەوە. بــە بێ ئەوەی 
هیچ هەڵەیەكم كردبێت، بەردەوام دەڵێت: من تەڵاقی شەرعیت 
نــادەم، بــەڵام تەڵاقی عاتیفیم داوی، عەتفت لام نەماوە. ئەوە 
چوارســاڵە لــە خوای گــەورە دەپاڕێمەوە بۆ ئــەوەی هیدایەتی 

بدات، تەمەنی خەریكە لە پەنجا ســاڵ تێدەپەڕێت، كەچی 
هەر دڵی لای ســەفەر و ســەیرانی وڵاتانە و رۆژ نییە، 

باســی ژن هێنان نــەكات. منداڵەكانم زۆر خەم دەخۆن 
و هیچ چارەشــمان نییە. باســی یەك شــتی لەگەڵ 

بكەیــن، مێردەم دەڵێــت ئەم ماڵە بۆ من دۆزەخە. 
تێیــدا ناژیــم. دەڕوات تــا ســێ چــوار مانگ 
نییــە تەنیــا  نایبینیــن. چارەمــان  كەســمان 
ئــەوە نەبێــت كە دوعای بــۆ دەكەین بەڵكو 
خــوای گــەورە و میهرەبــان هیدایەتــی 
بــدات. زۆر جــار پێــی دەڵێــم پیاوەكە، 
باشــە خــۆت گوتەنــی ئــەوە منــت 
ئــەدی  داوە،  عاتیفــی  تەڵاقــی 
منــداڵان تاوانیــان چییــە، بــۆ 
نادەیتــەوە؟  لــێ  ئاوڕێكیــان 
كــوڕم قوتابی زانكۆیە، لە 

قۆناخــی ســەرەتایی تــا 

ئێستا یەكجاریش باوكی سەردانی مەكتەبەكانی نەكردووە، بۆ 
ئەوەی بزانێت ئاستی چۆنە. هیوادارم خوای گەورە عاقیبەت 
بەخێرمــان بــكات. پرســی زۆر مامۆســتا ئایینیــم كــردووە، 
هەموویــان دەڵێــن خوشــكم خــوت رابگــرە و دوعــای خێری بۆ 
بكــە، تــۆ دەمەدەمــەی مەكــە، بــا منداڵەكانت زیاتر قســەی 

لەگەڵ بكەن. ئیتر نازانم شوكرین بە بەشی خوای 
گەورە.«

